
GOUVÈNÈ CUOMO ANONSE EKSPANSYON M&G DURAVENT, INC. NAN REJYON KAPITAL LA  

 

Pwojè a pral kenbe 58 dyòb epi kreye 103 nouvo dyòb nan Konte Albany 

 

Gouvènè Andrew M. Cuomo te anonse jodi a M&G DuraVent, Inc., yon lidè teknolojik nan endistri 

vantilasyon ap agrandi epi relokalize operasyon pwodiksyon li nan Eta New York, sa kap kenbe 58 dyòb 

epi kreye 103 nouvo dyòb nan Konte Albany. Gran ouvèti nouvo lokal faktori DuraVent la pral fèt jou ki 

24 avril la. 

 

“Desizyon DuraVent pou agrandi nan Konte Albany  epi pote dyòb isit nan Eta New York se gwo nouvèl 

pou Rejyon Kapital la,” te deklare Gouvènè Cuomo. “Anons jodi a se yon lòt prèv biznis nan tout nasyon 

an ap wè yon lòt fwa ankò Eta New York kòm yon kote pou envesti epi kreye dyòb."  

 

“Tout moun eksite anpil,” te deklare Visprezidan ak Albany Direktè Jeneral M&G DuraVent Michael 

Wolfe. “Se yon anplasman ideyal ki bannou espas pou agrandi alavni, kontinye pwodiksyon PolyPro, epi 

kreye nouvo dyòb adisyonèl.”  

 

Nan kad ekspansyon izin fabrikasyon sistèm vantilasyon li a nan Rejyon Kapital la, DuraVent te lwe epi 

renove yon lokal ki mezire 140.000 pye kare sou Jupiter Lane nan Vil Colonie. Nouvo lokal la pral plis pase 

double dimansyon li ki te anvan sa mezire 65.000 pye kare sou Pearl Street, sa kap pèmèt lokal Albany a 

pran responsablite fabrikasyon ki te fèt anvan sa nan California ak Mississippi. Nouvo lokal la pral vin fiti 

lojman pou pwosesis fabrikasyon PolyPro® M&G DuraVent, yon altènatif san danje pou anviwonman ak ki 

fèt pou aparèy gaz pou kondansasyon. Fèt pou vantilasyon, PolyPro 100 pousan resiklab, pa gen pwodi 

toksik ouben kanserijèn, klori ouben metal lou, epi pa libere gaz pandan konbisyon. Pwoksimite relatif 

nouvo anplasman an ak ansyen anplasman sou Pearl Street la pèmèt kenbe tout anplwaye yo, epi se 

anplasman ideyal nan sa ki gen pou wè ak aksè sou otowout ak sèvis lokal. 

 

Empire State Development pral bay DuraVent yon èd $1 milyon nan kredi enpo Excelsior Jobs Program 

ak New York State Homes and Community Renewal, atravè Konte Albany, pral bay $416.000 nan fon NYS 

Community Development Block Grant kap sèvi pou achte machin ak ekipman ki nesesè pou ekspansyon 

an. Anplis, nan lane 2011, Depatman Travay Eta New York, atravè inisyativ Konsèy Rejyonal Gouvènè 

Cuomo a ak pwosesis Consolidated Funding Application (CFA), te fè DuraVent kado $50.000 atravè 

pwogram fòmasyon travayè li a. 

 

“Anba lidèship Gouvènè Cuomo, plis konpayi fabrikasyon ap chwazi pou lokalize epi kenbe biznis yo nan 

New York,” te deklare Prezidan, Direktè Egzekitif & Manm Komisyon Empire State Development, 

Kenneth Adams. “Malgre konpetisyon aleksteryè, DuraVent te chwazi pou rete epi devlope operasyon li 

yo nan Rejyon Kapital la, konsa li demontre resous inik rejyon an fè li se yon kote moun anvi fè biznis. 

Mwen kontan nou te kapab ede DuraVent agrandi lokalman epi kreye plis pase 100 nouvo dyòb.”  

 

“Ekspansyon DuraVent nan Rejyon Kapital la se yon lòt istwa reyisit biznis nan New York angajman 

Gouvènè Cuomo ap mennen pou devlopman ekonomik,” te deklare Manm Komisyon/Direktè Jeneral 

New York State Homes and Community Renewal, Darryl C. Towns. “Grasa patenarya ak koòdinasyon 

resous ak pwogram Eta a, nou kapab ede biznis devlope epi kontribiye nan dinamik ak kalite lavi nan 

kominote toupatou nan Eta a, epi kreye dyòb Nouyòkè gen bezwen.” 

 

“Angajman Gouvènè Cuomo pou biznis nan New York se kreye yon ekonomi pi dinamik,” te deklare 

Manm Komisyon Travay Eta a, Peter M. Rivera. “Pwogram fòmasyon Depatman Travay se sèlman yon 

pyès nan je pasyans sa epi nou ankouraje tout patwon ki ka benefisye tip sèvis sa yo pou kontakte nou.” 

 

“Konte Albany kontan dèske DuraVent ap agrandi operasyon li nan Rejyon Kapital la,” te di Chèf Egzekitif 

Konte Albany Daniel P. McCoy. “Biwo m pral kontinye travay ak Gouvènè Andrew Cuomo ak Empire 

State Development Corporation lan pou amelyore mendèv nou pou bay dyòb ak opòtinite pou rezidan 

konte a. Mesaj la klè, Konte Albany se kote ideyal pou ouvri yon biznis ak leve yon fanmi..”  

 

Kèk Enfòmasyon sou M&G DuraVent 

M&G DuraVent se yon lidè rekoni nan endistri vantilasyon an. Dèske li se toujou premye ki pou 

komèsyalize nouvo inovasyon nan sistèm vantilasyon, DuraVent te pran premye plas la nan mache kap 

parèt yo. DuraVent gen patant pou plizyè pwodi epi kontinye fabrike vantilasyon san danje epi vanse sou 

plan teknolojik. Materyèl ki teste sou plan syantifik ak fabrikasyon san parèy fè pwodi  DuraVent pa 

sèlman pi bon chwa a, oubyen chwa ki bon sou plan sekirite, men tou sèl chwa pou pwodi vantilasyon 

kalite pwofesyonèl. DuraVent’s Engineered Excellence se yon angajman pou kontinye tandans sa, l ap 

founi endistri a pwodi dènye kri ak pèfeksyònman nan pwodi ki egziste deja ki pa sèlman reponn 

demann pou pwodi chofaj ki genyen sou mache a jodi a, men li ale pi lwen pase sa. Pou jwenn plis 

enfòmasyon ale nan sitwèb www.duravent.com. 

